
  
  

हिमांगी हालदार को मिला इनोवेशन का राष्ट्रीय पुरस्कार

चर्चा में क्यों?
14 अक्तूबर, 2023 को नई दिल्ली के इंदिरा गांधी इनडोर स्टेडियम में आयोजित 10वीं राष्ट्रीय इंस्पायर मानक प्रतियोगिता में बिलासपुर के भारतमाता आंग्ल
माध्यम स्कूल की छात्रा हिमांगी हालदार को राष्ट्रीय इंस्पायर पुरस्कार मिला है।

प्रमुख बिंदु
उबालते समय दूध गिरने को रोकने के लिये हिमांगी हालदार ने एंटी मिल्ट स्पिलिंग डिवाइस तैयार की है। इसकी मदद से उबालते समय दूध नीचे नहीं
गिरता। इस इनोवेशन के लिये हिमांगी को राष्ट्रीय इंस्पायर पुरस्कार मिला है।
नई दिल्ली के इंदिरा गांधी इनडोर स्टेडियम राजघाट (विज्ञान भवन) में आयोजित सम्मान समारोह में हिमांगी को केंद्रीय मंत्री डॉ. जितेंद्र सिंह ने
पुरस्कार प्रदान किया।
हिमांगी अब फेस्टिवल ऑफ इनोवेशन राष्ट्रपति भवन में राष्ट्रपति के समक्ष अपना प्रोटोटाइप प्रस्तुत करेंगी। इसके बाद सकुरा प्रोग्राम के तहत
जापान में भारत का प्रतिनिधित्व करेंगी।
इस डिवाइस की कीमत 80 रुपए तय की गई है। इसका डिज़ाइन पेटेंट हिमांगी के नाम से है।
विदित हो कि नेशनल इनोवेशन फाउंडेशन और भारत सरकार के विज्ञान और प्रौद्योगिकी मंत्रालय द्वारा आयोजित इस प्रतियोगिता का मुख्य
उद्देश्य स्कूली छात्र-छात्राओं द्वारा किये गए इनोवेशन को प्लेटफॉर्म प्रदान करना और स्कूली बच्चों में रचनात्मकता एवं नवीन सोच की संस्कृति
को बढ़ावा देने के लिये विज्ञान और सामाजिक अनुप्रयोगों में निहित मूल विचारों/नवाचारों को बढ़ावा देना है।
इस वर्ष ज़िला स्तर से प्राप्त सात लाख आइडिया से देशभर से 441 छात्र-छात्राओं को उनके आइडिया और प्रोटोटाइप के साथ राष्ट्रीय
प्रतियोगिताओं में आमंत्रित किया गया। इसमें भारतमाता आंग्ल माध्यम स्कूल बिलासपुर की छात्रा हिमांगी हालदार के प्रोटोटाइप एंटी मिल्क स्पिलिंग
डिवाइस को राष्ट्रीय स्तर पर विजेता होने का सम्मान प्राप्त हुआ।

